Социальнӧй объектъяс стрӧитӧм вылӧ регионса сьӧмкудйысь рӧскодыс содас 490 миллион шайт вылӧ.

 2012 во вылӧ  республиканскӧй  сьӧмкудйӧ вежсьӧмъяс пыртӧм йылысь татшӧм олапас бала пыртіс Коми Республикаса Юралысь Вячеслав Гайзер. Колана документсӧ видлаласны Коми Республикаса Каналан Сӧветлӧн сессия вылын урасьӧм тӧлысь 16 лунӧ. 

  Вежсьӧмъяс пыртӧм бӧрын  Коми Республикаса Веськӧдлан котыр да дінмуса шӧр предприятиеяс костын кырымалӧм артмӧдчӧмъяс серти водзӧстӧг воӧм сьӧм тшӧт весьтӧ,  сьӧмкудлӧн чӧжӧсыс содас 250 млн. шайт вылӧ.  Чукӧртӧм сьӧмсӧ лоӧ индӧма Воркута карын бассейна спорт комплекс лэптӧм вылӧ.

   Серегов сиктын санаторий стрӧитӧм могысь  ассигновениеяс  содасны  235,3 млн. шайт вылӧ. 5,7 млн. шайт сетасны Кӧрткерӧс сиктын айму дорӧ муслун чужтан шӧрин водзӧ стрӧитӧм вылӧ.

 2012 во вылӧ  Коми Республикаса стӧчмӧдӧм сьӧмкудлӧн шӧр петкӧдласъясӧн лоӧны: чӧжӧс — 48884 млн. шайт, рӧскод — 53 473,7 млн. шайт, сьӧмкудлӧн дефицит  — 4589,7 млн. шайт.

